
''PARA belialah
benteng yang paling

diharapkan. Kerana itu
amat perlu bagi mereka
untuk memiliki 'daya
tahan diri' yang tinggi
bagi menangkis segala
gejala buruk dan jahat

yang dicetuskan
oleh globalisasi.''

- Titah Sempena Hari
Belia Kebangsaan

Ke-7 Tahun 2012.

''SESUNGGUHNYA orang-orang
yang benar-benar beriman itu

ialah mereka yang apabila disebut
nama Allah gementar hati mereka

dan apabila dibacakan kepada mereka
ayat-ayat-Nya, bertambah kuat

iman mereka dan hanya
kepada Tuhan mereka sahajalah

mereka bertakwa.''
- (Firman Allah Subhanahu Wata'ala

dalam Surah Al-Anfaal,
ayat 2).

TAHUN 61 / BILANGAN 134 1438

AMAL Nissyah terima
Anugerah Kehormat

SCOT

REALISASIKAN Negara
Pintar melalui kemajuan

teknologi

4.36 4.46 6.06 6.29 12.05 3.26 6.02 7.13

Oleh : Nooratini Haji Abas

Pertahankan warisan budaya
BANDAR SERI BEGAWAN, Sabtu,
5 November. - Di dalam persekitaran
dunia yang cepat berubah penuh
cabaran ini, usaha bagi menghidupkan
dan mengekalkan beberapa warisan-
warisan tradisi seperti kesenian
muzik, bunyi-bunyian juga
warisan budaya yang lain adalah
menjadi cabaran.

Hal ini dapat dilihat bahawa Negara
Brunei Darussalam mempunyai
sebahagian besar kompilasi lagu-lagu
asli yang unik dan mengandungi
mesej yang pelbagai.

Menteri Kebudayaan, Belia dan
Sukan, Yang Berhormat Pehin Datu
Lailaraja Mejar Jeneral (B) Dato
Paduka Seri Haji Awang Halbi bin Haji

Mohd. Yussof menekankan perkara itu
pada Pertandingan Canang Citra
Budaya 2016 yang berlangsung di
Dewan Raya, Radio Televisyen Brunei
(RTB), di ibu negara, di sini.

Justeru itu, usaha Kementerian
Kebudayaan, Belia dan Sukan (KKBS)
mengungkayahkan Pertandingan
Canang Citra Budaya 2016 itu

jelasnya, adalah untuk menghidupkan
ciptaan seni orang Brunei dengannya.

Ilham orang Brunei menghasilkan
seni dari bunyi-bunyian atau vokal
yang indah dan harmonis itu
tambahnya, akan terus menerus
diketengahkan dan dilestarikan.
Kreativiti individu dan kumpulan
orang Brunei telah dapat menyatukan
masyarakat yang berbilang kaum
dan puak di negara ini.

Ke muka 5

Kejohanan Golf Amal
sumbang derma untuk DANA

Oleh : Saerah Haji Abdul Ghani
Foto : Masri Osman

Ke muka 3

DULI Yang Teramat Mulia Paduka Seri Pengiran Muda Mahkota Pengiran Muda Haji Al-Muhtadee Billah ibni Kebawah Duli Yang Maha Mulia
Paduka Seri Baginda Sultan Haji Hassanal Bolkiah Mu'izzaddin Waddaulah, Menteri Kanan di Jabatan Perdana Menteri berkenan menerima
mock cheque yang diserahkan oleh Timbalan Menteri Kewangan, Yang Mulia Dato Paduka Dr. Awang Haji Mohd. Amin Liew bin Abdullah
selaku Pengerusi Jawatankuasa kejohanan yang kemudiannya berkenan menyerahkan kepada Pengarah Urusan Yayasan Sultan Haji Hassanal
Bolkiah, Awang Haji Brahim bin Haji Ismail berjumlah BND43,800 untuk DANA.

JERUDONG, Ahad,
6 November. - Awang
Suhaimi bin Haji Ibrahim
muncul juara Kejohanan Golf
Amal Ke-11 bagi Dana
Pengiran Muda Mahkota
Al-Muhtadee Billah untuk
Anak-Anak Yatim (DANA)
dalam Kategori Terbuka
Acara Gross Keseluruhan
dengan memperolehi 72
pukulan.

Duli Yang Teramat Mulia
Paduka Seri Pengiran Muda
Mahkota Pengiran Muda Haji
Al-Muhtadee Billah ibni
Kebawah Duli Yang Maha
Mulia Paduka Seri Baginda
Sultan Haji Hassanal Bolkiah
Mu'izzaddin Waddaulah,
Menteri Kanan di Jabatan
Perdana Menteri berkenan
berangkat menyempurnakan
pengurniaan hadiah
kejohanan tersebut.

Kemenangan Awang
Suhaimi secara langsung
menerima piala pusingan
kurnia Duli Yang Teramat
Mulia Paduka Seri Pengiran
Muda Mahkota Pengiran
Muda Haji Al-Muhtadee
Billah.

Naib juara disandang oleh
Awang Haji Shahminan bin
Haji Damit dengan 74
pukulan dan Awang Johari bin
Haji Ahmad menduduki
di tempat ketiga dengan 76
pukulan.

Terdahulu keberangkatan
tiba Duli Yang Teramat Mulia
di Royal Brunei Golf and
Country Club, di sini
dijunjung oleh Menteri
Pendidikan, Yang Berhormat
Pehin Orang Kaya Indera
Pahlawan Dato Seri Setia
Awang Haji Suyoi bin Haji
Osman selaku Pengerusi
DANA; Menteri
Kebudayaan, Belia dan
Sukan, Yang Berhormat
Pehin Datu Lailaraja
Mejar Jeneral (B) Dato
Paduka Seri Haji Awang
Halbi bin Haji Mohd. Yussof
dan Timbalan Menteri
Kewangan, Yang Mulia Dato
Paduka Dr. Awang Haji
Mohd. Amin Liew bin
Abdullah selaku Pengerusi
Jawatankuasa kejohanan.

Belia perlu bekerja
keras, berkorban

Assalamu'alaikum
Warahmatullahi Wabarakatuh

Bismillaahir Rahmaanir Raheem
Alhamdulillah Rabbil 'Alameen,

Wabihiee Nasta'eenu 'Alaa
Umuuriddunya Wadden, Wassalaatu'

Wassalaamu 'Ala Asyarafil Mursaleen,
Sayyidina Muhammaddin,

Wa'alaa Aalihee Wasahbihee
Ajma'een, Waba'du.

ALHAMDULILLAH, beta bersyukur
ke hadrat Allah Subhanahu Wata'ala
kerana dapat lagi bersama-sama hadir

di dalam perhimpunan Sambutan Hari Belia
Kebangsaan Ke-11 tahun 2016 ini.

Beta sukacita mengucapkan Selamat
Menyambut Hari Belia kepada semua para
belia di negara ini.

Tema sambutan : ''Belia Berwawasan

Pemangkin Transformasi'' adalah membawa
seribu harapan. Para belia patut
menyambutnya sebagai cabaran. Kerana
transformasi di sini bermaksud satu cetusan
perubahan yang dinanti-nantikan. Ia tidak
menunggu lama-lama melainkan terbuka
untuk semua, terutama bagi para belia
selaku agen kepada perubahan itu.

Satu tanda belia cepat berubah, apabila
mendapati ramai di kalangan mereka,
walaupun dalam usia masih muda,
telah mencapai kejayaan-kejayaan sangat
bermakna dalam pelbagai bidang, seperti
bidang kedoktoran, guaman, kejuruteraan,
keugamaan, keusahawanan dan lain-lain.

Kejayaan-kejayaan yang diperolehi ini
adalah alat untuk para belia berkecimpung
mencorakkan masa depan negara.

Belia seperti ini tidak syak lagi adalah belia
yang berwawasan lagi cemerlang. Negara

adalah sungguh-sungguh mengimpikan
mereka. Tanpa mereka, negara akan
kehilangan tonggak atau pasaknya.

Tidak ada alasan untuk para belia lemah dan
menyerah kalah. Ini bukan sifat belia. Belia
adalah berani dan gagah. Mereka berani
membuka perusahaan sendiri, walaupun
mula-mulanya secara kecil-kecilan, seperti
meneroka khidmat cuci kereta, menternak
ikan, industri kreatif dan seumpamanya, tetapi
dari kecil itu ia boleh jadi besar, jika para
pengusaha belia terus gigih dan tabah.

Semua apa yang dirancang dan dibuat
adalah cabaran belaka. Ia memerlukan kerja
keras dan pengorbanan. Pengorbanan itu
bukan setakat wang ringgit dan tenaga, tetapi
turut lebih penting ialah berkorban dengan
masa. Kalau kita menggunakan masa di jalan
kebajikan, itulah satu pengorbanan paling
berkesan, dengan kita mengawal diri dari
menggunakannya secara sia-sia.

Jika ini dijadikan amalan, bererti kitalah
orang yang pandai atau bijak memilih, di mana
landasan yang betul dan selamat. Sebab itu,
kerana tingginya harga masa itu, Allah sendiri
sampai bersumpah dengan masa, bahawa
semua manusia di dalam kerugian, kecuali
mereka yang mengisi masa dengan amal-amal
kebajikan. Demikian menurut Al-Quran,
Surah Al-'Asr.

Di sinilah cabaran untuk semua, dalam
perkara menggunakan masa. Jika silap
menggunakannya, bererti kita menjerumuskan
diri ke dalam satu krisis kehidupan, dan
krisis ini, mesti segera diatasi.

Para belia mempunyai banyak masa dan
peluang untuk terus berkembang. Tinggal
saja lagi terpulang kepada mereka, sama ada
mahu merebutnya ataupun tidak.

Adapun memanfaatkan masa dengan
sewajarnya adalah pilihan orang-orang yang
bijaksana. Beta berharap, para belia kita
hendaklah termasuk antara mereka.

Era hari ini menyediakan ruang lingkup
yang cukup luas untuk dilalui, sehingga tiada
lagi sempadan dapat membatasinya.

Ini kadang-kadang, boleh mengelirukan
orang untuk melakukan apa saja yang disukai
tanpa boleh disekat-sekat lagi.

Lalu wujudlah golongan yang sangat-sangat
mendewakan kebebasan tanpa batasan
dan sekali gus membawa muncul budaya
baru, tidak menghiraukan lagi adat tradisi
dan ugama.

Pada biasanya, golongan seperti ini
adalah lebih didominasi oleh kaum belia
di mana-mana saja.

Beta berharap, para belia kita tidaklah
akan sampai terjebak kepada konsep
bebas seperti ini, tetapi akan tetap kekal
sebagai belia-belia yang mentaati ugama
dan menghormati undang-undang serta
tradisi bangsa.

Sekian Wabillahit Taufeq Walhidayah,
Wassalamu 'Alaikum Warahmatullahi
Wabarakatuh.

HASRAT NEGARA HARI ISNIN 7 NOVEMBER 2016

TITAH Kebawah Duli Yang Maha Mulia Paduka Seri Baginda Sultan Haji Hassanal Bolkiah
Mu'izzaddin Waddaulah ibni Al-Marhum Sultan Haji Omar 'Ali Saifuddien Sa'adul Khairi Waddien,
Sultan dan Yang Di-Pertuan Negara Brunei Darussalam pada Majlis Sambutan Hari Belia
Kebangsaan Ke-11 Tahun 2016 pada 3 Safar 1438 Hijrah bersamaan 3 November 2016 Masihi,
bertempat di Pusat Persidangan Antarabangsa, Berakas, Negara Brunei Darussalam.

KEMBALIKAN KEGEMILANGAN
ILMUWAN ISLAM

PENYELIDIKAN merupakan pemacu kualiti
kehidupan, sama ada daripada aspek
rohaniah mahupun lahiriah yang mana

peradaban pada awal Islam telah menyaksikan
lahirnya beberapa tokoh ilmuwan Islam yang
sekali gus meletakkan ketamadunan Islam melebihi
ketamadunan bangsa lain.

Antara ilmuwan Islam yang terkemuka ialah al-Razi
dan al-Asrar yang menerokai bidang perubatan, Ibn
al-Zarqiyali pakar dalam ilmu matematik, Ibn Battutah
pakar dalam ilmu pelayaran, Ibn Khaldun pula pakar
dalam ilmu sejarah dan sosiologi, al-Biruni pakar
dalam ilmu astronomi, Ibn Hawqal pakar dalam ilmu
geografi dan banyak lagi. Begitu juga dengan
tokoh-tokoh atau ilmuan-ilmuan Islam yang lain
seperti al-Razi, al-Farabi, Ibn Tafayl, ibnu Sina dan
Ibn Rushd serta beberapa tokoh ilmuan Islam lain
yang hebat dalam bidang masing-masing.

Keilmuwan mereka ini telah diperakui oleh para
sarjana Barat sehinggakan para sarjana memilih
untuk menghayati dan mempraktikkannya dalam
pembangunan ketamadunan, kemasyarakatan dan
kenegaraan mereka dan inilah mengangkat imej
Barat dan dengan sendirinya mengambil alih
keilmuwan yang sebelumnya dipelopori oleh
para ilmuwan Islam.

Perkara ini telah dijelaskan oleh Timbalan Menteri
Hal Ehwal Ugama, Yang Mulia Dato Paduka Awang Haji
Abdul Mokti bin Haji Mohd. Daud pada Seminar Antara
Universiti Pengajian Lepasan Ijazah 2016 (SAPLI
2016) yang berlangsung di Auditorium, Universiti
Islam Sultan Sharif Ali (UNISSA) baru-baru ini.

Dengan yang demikian, ilmu-ilmu Islam inilah
telah memberi sumbangan besar kepada peradaban
dan tamadun manusia sejagat. Dalam erti kata
lain, keilmuwan Islam terdahulu daripada segi
pelaksanaannya dan komitmennya tetap berpaksikan
Al-Quran Al-Karim dan Al-Sunnah, sesuai dengan
sumber ilmu Islam yang terpelihara selamanya.

Selain itu, beliau turut menekankan bahawa
seminar seumpama itu adalah platform yang sangat
praktikal untuk mengongsikan hasil penyelidikan
yang dijalankan, yang bukan hanya mensasarkan
kepada para pensyarah, ataupun para penyelidik
yang telah sekian lama berkecimpung dengan dunia
akademik, malah ia sebenarnya membuka laluan
kepada mahasiswa dan mahasiswi lepasan Ijazah
sebagai pendedahan awal sebelum terjun ke dunia
realiti akademik.

Di samping itu, usaha tersebut juga sesuai
dengan gesaan agama Islam yang menggalakkan
umatnya supaya sentiasa mengamati dan membuat
penyelidikan tentang kejadian yang ada di muka bumi
ini, yang tujuannya bukanlah semata-mata untuk
mengetahui tentang kebesaran Allah Subhanahu
Wata'ala, bahkan juga sekali gus untuk menggali
sebanyak mungkin ilmu dan rahsia yang terkandung
di dalamnya.

Dengan membawa tema 'Memartabat Integrasi
Penyelidikan Tradisi dan Modernisasi Keilmuan Islam',
seminar tersebut diharap akan mengutamakan ilmu
yang sahih bersandarkan kepada sumber tradisi yang
tulen dan dalam masa yang sama tidak mengenepikan
kemajuan ilmu moden yang diperakui di peringkat
global. Para ilmuwan Islam pada zaman ini juga
hendaklah bangkit dan seterusnya berusaha keras
untuk mengembalikan kegemilangan keilmuwan
Islam dengan berteraskan kepada Al-Quran dan
Al-Sunnah. - Ketua Penyuntingan (Rd).


